
Իրավական ակտերի ընդունման անհրաժեշտությունը
Օրենքների նախագծերի ընդունումը պայմանավորված է կինեմատոգրաֆայի ոլորտիհամապարփակ կարգավորման անհրաժեշտությամբ: Մասնավորապես, անհրաժեշտ է կանոնակարգել կինեմատոգրաֆիայի ոլորտի զարգացման պետական քաղաքականության սկզբունքները և ձևերը, դրա գործունեության հետ կապված իրավական, կազմակերպչական և ֆինանսական հարաբերութունները:Նախատեսվում է կանոնակարգել կինեմատոգրաֆիայի ոլորտի պետական կառավարման և այլ մարմինների լիազորությունները, որոնք մասնակցություն կունենան ֆիլմարտադրությանն աջակցելու և կինեմատոգրաֆիայի ոլորտի զարգացման ծրագրերն առավել արդյունավետ իրականացնելու գործընթացում: Կանոնակարգվում է նաև ֆիլմարտադրության և ֆիլմի վարձույթի համար պահանջվող փաստաթղթերի՝ ֆիլմարտադրության հավաստագրի, նկարահանման արտոնագրի և վարձութային վկայականի և ազգային ֆիլմի կարգավիճակի հետ կապված հարաբերությունները, որոնք հնարավորություն կտան ֆիլմարտադրողներին իրենց գործունեությունը առավել արդյունավետ, մատչելի և օրինական իրականացնելու համար: Նախագծով առաջարկվում է սահմանել, որ օտարերկրյա ներդրումների շրջանակներում ՀՀ-ում առնվազն 100 մլն ՀՀ դրամի չափովֆիլմարտադրությունիրականացնելու պարագայում, ֆիլմարտադրողները իրավունք են ստանում ձեռք բերելուֆիլմարտադրության համար անհրաժեշտ ապրանքները և ծառայությունները դրանց նվազագույն շահավետ գնից 20 տոկոս ցածր գնով, իսկ նվազագույն շահավետ գնի և իրացման գնի տարբերությունը հետագայում մատակարարին փոխհատուցվելու է պետության կողմից: Սահմանվում էՀՀ-ում ցուցադրվող օտարալեզու ֆիլմերի հայերեն կրկնօրինակման և (կամ) տեսանելի ու հստակ ենթագրման ապահովումը, ինչպես նաև ըստ տարիքային սահմանափակման ֆիլմերի դասակարգման չափորոշիչները և դրանց մասին նշում կատարելու պահանջը: 
Ընթացիկ իրավիճակը և խնդիրները
Մինչ օրս Հայաստանի Հանրապետությունում բացակայում է կինեմատոգրաֆիայի ոլորտը կարգավորող օրենք, որի արդյունքում մի շարք կարևոր հարաբերություններ օրենսդրական կարգավորում չեն ստացել, իսկ առկա կարգավորումները չեն ապահովում եզրույթների օգտագործման միասնականությունը: Կարգավորված չեն ֆիլմարտադրության, ֆիլմի վարձույթի, ցուցադրման, միջազգային կինոփառատոնների և կինոշուկաների մասնակացության պետական ֆինանսավորման և պետական աջակցության այլ ձևերը: Որևէ կերպ չի խրախուսվում օտարերկրյա ներդրումների միջոցով ֆիլմերի նկարահանումը Հայաստանի Հանրապետությունում: Կինոթատրոններում և հեռուստատեսությամբ ոչ բոլոր ֆիլմերի հրապարակային ցուցադրումն է իրականացվում տարիքային սահմանափակման մասին նշումով, ինչը կարող է բացասաբար անդրադառնալ երեխաների իրավունքներիևբարոյական նորմերի պահպանությանը: Կարգավորված չէ ֆիլմարտադրության և ֆիլմի վարձույթի համար պահանջվող փաստաթղթերի՝ ֆիլմարտադրության հավաստագրի, նկարահանման արտոնագրի, վարձութային վկայականի և ազգային ֆիլմի կարգավիճակի գործընթացը, որով հնարավորություն կտրվի ֆիլմարտադրությամբ և ֆիլմի ցուցադրությամբ զբաղվող կազմակերպություններին արտադրել և ցուցադրել որակյալ ֆիլմեր:
Միաժամանակ, օրենքով կկանոնակարգվի կինեմատոգրաֆիայի ազգային մարմնի՝ «Հայաստանի ազգային կինոկենտրոն» պետական ոչ առևտրային կազմակերպության լիազորությունները, որի հիմնական նպատակը ֆիլմարտադրությանը, ֆիլմի վարձույթին, ֆիլմի ցուցադրմանը, ֆիլմի առաջխաղացմանն ու պահպանությանն աջակցելուն և կինոլսարանի գեղագիտական ճաշակը բարձրացնելուն ուղղված գործունեությունն է: 

Կարգավորման նպատակը և ակնկալվող արդյունքը
Օրենքների նախագծերի ընդունումը պայմանավորված է կինեմատոգրաֆայի ոլորտումիրավահարաբերությունների կարգավորման և ոլորտի զարգացման անհրաժեշտությամբ, որը կապահովի նորմատիվ դաշտում օգտագործվող եզրույթների միասնականությունը և հիմք կհանդիսանա այլ իրավական ակտերի մշակման և կիրարկման համար:  
Օրենքների նախագծերը մշակվել են` հիմք ընդունելով մի շարք երկրներում կինեմատոգրաֆիայի օրենսդրական կարգավորման փորձը: Մասնավորապես, ուսումնասիրվել են Դոմինիկյան Հանրապետության, Ֆրանսիայի,Ռումինիայի, Չեխիայի, Հունգարիայի, Շվեցարիայի,Ռուսաստանի Դաշնության, Ուկրաինայի, Մոլդովայի, Վրաստանի և մի շարք այլ երկրների օրենսդրական ակտերը: Նշված բոլոր երկրներում օրենսդրորեն ճանաչվում է կինեմատոգրաֆիայի հատուկ նշանակությունը ու կարևորությունը և առանձնահատուկ օրենսդրական կարգավորում է նախատեսվում ոլորտի պետական աջակցության համար: 

Միջազգային փորձը հատկապես ուսումնասիրվել է պետական աջակցության, վարձութայինվկայականի,նկարահանման արտոնագրի, ազգային ֆիլմի, կինեմատոգրաֆիայի ազգային մարմնի ու զարգացման հիմնադրամի լիազորությունների, միջազգային համագործակցության ու համատեղ արտադրության և մի շարք այլ կարևոր հարցերի մասով:
Ակնկալվում է, որ նշված օրենքների նախագծերի ընդունումը նոր խթան կհանդիսանա Հայաստանի Հանրապետությունում կինեմատոգրաֆիայի զարգացման համար, մասնավորապես՝ օրենսդրական փաթեթի ընդունումը կնպաստի՝

· Կինեմատոգրաֆիայի պետական ֆինանսավորման և աջակցության այլ ձևերի արդյունավետության բարձրացմանը, կինեմատոգրաֆիայի նյութատեխնիկական ու ենթակառուցվածների զարգացմանը,

· Կինեմատոգրաֆիայի ոլորտում տնտեսական գործունեության ակտիվության բարձրացմանը, նոր աշխատատեղերի ստեղծմանը,

· Տեղական և օտարերկրյա ներդրումների ներգրավմանը, օտարերկրյա ֆիլմարտադրության համար Հայաստանի Հանրապետությունում գրավիչ պայմանների ստեղծմանը,

· Նոր ֆիլմերի ստեղծմանը, այդ թվում՝ երեխաների և պատանիների համար, ինչպես նաև ֆիլմերի որակի բարձրացմանը, ոլորտի աշխատողների մասնագիտական հմտությունների բարձրացմանը,

· Կինեմատոգրաֆիայի ոլորտում միջազգային համագործակցության զարգացմանը, այդ թվում՝ ֆիլմների համատեղ արտադրությունը,

· Հայաստանի Հանրապետության, հայկական մշակույթի, պատմության, ավանդույթների վերաբերյալ իրազեկվածության բարձրացմանը, ինչպես Հայաստանի Հանրապետությունում, այնպես էլ օտարերկրյա պետությունումհայկական ֆիլմերի արտադրության, վարձույթի, միջազգային կինոփառատոներին և կինոշուկաներին մասնակցության միջոցով,

· ֆիլմերի դասակարգման միջոցով երեխաների պաշտպանության և բարոյական նորմերի պահպանման համար անհրաժեշտ պայմանների ստեղծմանը,
· Հայաստանի Հանրապետության մարզերումֆիլմի ցուցադրության ապահովմանը,
· Հայաստանի Հանրապետությունում արտադրված, ինչպես նաև համատեղարտադրության ֆիլմերի հավաքագրմանը, մշակմանը, թվայնացնմանըև տարածմանը, ֆիլմերի մեկ ընդհանուր շտեմարանի ստեղծմանը:
ՏԵՂԵԿԱՆՔ

«Կինեմատոգրաֆիայի մասին»և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «ՀայաստանիՀանրապետությանհարկայինօրենգրքումլրացումկատարելումասին» Հայաստանի Հանրապետություն օրենքների ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացումների կամ նվազեցումների մաuին
«Կինեմատոգրաֆիայի մասին»և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «ՀայաստանիՀանրապետությանհարկայինօրենգրքումլրացումկատարելումասին»Հայաստանի Հանրապետություն օրենքների ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ

«Կինեմատոգրաֆիայի մասին»և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «ՀայաստանիՀանրապետությանհարկայինօրենգրքումլրացումկատարելումասին» Հայաստանի Հանրապետություն օրենքների ընդունման կապակցությամբ այլ oրենքներիևայլնորմատիվիրավականակտերիընդունմանանհրաժեշտությանբացակայությանմասին
«Կինեմատոգրաֆիայի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին»և «ՀայաստանիՀանրապետությանհարկայինօրենգրքումլրացումկատարելումասին» Հայաստանի Հանրապետություն օրենքների ընդունման կապակցությամբ Հայաստանի Հանրապետության այլ օրենքներում և այլ նորմատիվ իրավական ակտերում փոփոխություններկամլրացումներկատարելուանհրաժեշտությունչիառաջանա:
